Матэматыка, 3 клас (урок 114
[bookmark: _GoBack]Тэма: Вуснае дзяленне трохзначнага ліку на адназначны лік.
Мэта: пазнаёміць з прыёмам паразраднага дзялення трохзначнага ліку на адназначны лік на аснове правіла дзялення сумы на лік.
Ход урока
1. Арганізацыйна-матывацыйны этап
- Прывітанне тым, у каго добры настрой. (вучні адказваюць)
      - Прывітанне ўсім, хто гатовы даведацца нешта новае на ўроку. (вучні адказваюць.)
     - Дэвізам нашага ўрока будуць словы вядомага русскага вучонага Міхаіла Васільевіча Ламаносава: “Матэматыку ўжо толькі таму трэба вывучаць, што яна розум у парадак прыводзіць”.
- Я жадаю вам плённай працы на ўроку.
- Хачу пажадаць вам, дзеці, каб сёння ў рабоце вы былі уважлівымі, дапытлівымі і працалюбівымі. А узорам працалюбства будзе служыць маленькая істота, якая з'яўляецца вялікай працаўніцай ва ўсім свеце. Пастаўце лікі ў парадку павелічэння і вы адразу здагадаецеся, хто гэта.

- Пчала ад слова "почело" - " па розуму". Тая, што жыве розумам, гэта значыць разумніца. А яшчэ ў народзе гавораць: " Маленькая пчала чалавека вялікаму розуму вучыць" . Хачу пажадаць, каб вы сёння многаму навучыліся і  аб многім даведаліся. Ацэньваць сябе вы будзеце пры дапамозе сотаў. Калі з выкананнем задання ў вас цяжкасцяў не ўзнікне, то вы смела можаце размаляваць адну сотавую ячэйку жоўтым колерам. а калі не ўсё добра будзе атрымлівацца, дык размалюеце ячэйку зялёным колерам. Дамовіліся? Тады за працу
2. Этап праверкі дамашняга задання
- Пчала-карміцелька. Гэта адзінае насякомае, якое дае чалавеку смачную і карысную ежу - мёд. А яшчэ пчолы  - нестамляльныя працаўніцы. Зараз праверым, як вы папрацавалі дома.
- Што знаходзілі ў задачы першым дзеяннем? ( колькі кг морквы ў 6 мяхах)
- Ці праўда, што ў першым дзеянні атрымалася 240?
- Якое матэматычнае дзеянне выкарыстоўвалі для знаходжання колькасці кг у 8 мяхах? ( 240:8 =3 - дзяленне)
- Прачытайце прыклад з адказам 366 ( першы).
- Колькі атрымалася ў апошнім прыкладзе ? (804)
3. Чыстапісанне:
- Запішыце дату, класная работа.
- Дарога пчалы пачынаецца ад вулля.  А што  такое вулей?  (Домік пчалы.) А наша дарога на ўроку пачынаецца з хвілінкі чыстапісання.
- Які самы вялікі лік быў на дошцы пры выкананні першага задання? (480)
- Павялічце яго на 100. ( 580)
- Гэта і будзе лік для нашай хвілінкі чыстапісання.

    4.  Вусны лік 
         Калі на  пасецы  знаходзіцца многа вулляў, ім прысвойваюцца нумары.  Давайце ўставім у рад лікаў тыя, якіх не хапае. Вызначце заканамернасць і прадоўжыце рад лікаў:
  1) Прадоўжыце рад лікаў ( запіс на дошцы):
36, 38, 40, 42, ... , ... , ...  (+  2)
150, 250, 350, 450, ... , ... , ...  (+  100)
6, 26, 46, 66, ... , ... , ...  (+ 20)
- Адгадайце, колькі  вачэй у  пчолкі? У  пчалы  гэтулькі  вачэй,  колькі  ў  чалавека, яшчэ  раз гэтулькі  і яшчэ паўстолькі. Колькі  ж вачэй ў пчалы?  (5 )
- У пчалы 5 вачэй: 2 вялікія, размешчаныя па баках галавы, і 3 маленькія на ілбе паміж імі.
- Пчолы вельмі добра арыентуюцца  ў часе. Для гэтага ёй не патрэбныя ні гадзіны, ні сонца.  Ёй неабходны кветкі. Дзень пчалы  пачынаецца тады, калі пачынаюць працаваць кветкавыя гадзіннікі.  Чулі пра такія? 
- Вось і мы папрацуем кветкавымі гадзіннікамі. Рашаем прыклады. Першы лік ў матэматычным выразе   паказвае  час, калі  кветка «прачынаецца  ,  а адказам будзе лік, калі кветка засынае». 
2) Знайсці значэнне выразаў
 • «Шыпшына» (4  гадзіны)  4 + 60 - 44 (20 гадзін)
• «Мак»  (5  гадзін)               5 +  (180 - 170)  (15 гадзін)
• «Дзьмухавец» (6 гадзін)    6 + (109 - 100) (15 гадзін)
• «Календула»  (9  гадзін)    9 + 11 - 4 (16 гадзін)
• «Фіялка» (11 гадзін)          11 + 19 - 11  (19 гадзін)
- Пчала ведае,  што фіялка прачынаецца ў 11 гадзін, пагэтаму ніяк не прыляціць збіраць з яе мёд у 8 гадзін раніцы. Бачыце, якая разумная істота - пчала. Ну а мы працуем далей.
Пчала  - разведчыца.  Яна  шукае , дзе ёсць мёд, на  адлегласці  2-3  км ад вулля. Вяртаючыся назад,  пчала  з  дапамогай  танца  паказвае  ўсім  астатнім  пчолам,  дзе  знаходзіцца  ўчастак з меданосам. Цяпер я прапаную вам пабыць разведчыкамі. 
3)Вызначце, які лік тут лішні і чаму:
258, 348, 657, 1000, 103, 523, 954.
Фізкультхвілінка для вачэй.
5. Тлумачэнне новага матэрыялу.
- Сёння мы з вамі навучымся выконваць вуснае дзяленне трохзначнага ліку на адназначны. 
Паясненне новага матэрыялу: Спачатку давайце ўспомнім правіла дзялення сумы на лік (каб падзяліць суму на лік, неабходна кожнае складаемае падзяліць на гэты лік і атрыманыя вынікі скласці). 
Прапаную вам успомніць дзяленне двухзначнага ліку на адназначны:
1спосаб: (2+4+6):2=12:2=6
2спосаб: (2+4+6):2=2:2+4:2+6:2=1+2+3=6
Такім жа спосабам мы будзем дзяліць трохзначны лік на адназначны
	246:2 = (200 + 40 + 6): 2 = 200 : 2 + 40 : 2 + 6 : 2 == 100 + 20 + 3 = 123.
- Для таго, каб падмацаваць веды, прапаную рашыць №1 на с.92
Першыя два прыклады рашаем першым спосабам : 
(6+9+12):3= 27:3=9
(36+6+18):6=60:6=10
Астатнія другім спосабам:
(30+10+40):5=30:5+10:5+40:5=6+2+8=16
(60+20+4):4=60:4+20:4+4:4=15+5+1=21
-Пчала  - зборшчыца.  За адзін дзень можа зрабіць да 26 вылетаў  за нектарам.  Кожны палёт можа доўжыцца 2 гадзіны. Пчаліная сям'я можа сабраць за дзень 10-12 кг нектару, з якога атрымаецца потым  3-4 кг мёду. 
Давайце і мы папрацуем, як пчолкі. Для замацавання ведаў пра вуснае дзяленне трохзначнага ліку на адназначны лік прапаную заданне №2 с.92(1слупок). 
 -Пчолы вельмі добра арыентуюцца  на мясцовасці, запамінаюць акружаючыя іх прадметы, робяць вывады, калі нешта змянілася. А мы зараз праверым, як вы засвоілі тэму ўрока.
Самастойная работа ( №2.с.92 (3слупок))
Фізкульхвілінка
Бачыш, матылёк лятае, (памахаць рукамі-крыльцамі) 
Кветкі на лужку збірае.  (Палічыць пальчыкам) 
- Раз, два, тры, чатыры. (Хлапкі) 
Ох, лічылі, ох, лічылі! (Скачкі на месцы) 
За дзень, за два ,  за месяц... (Хадзьба на месцы) _ 
Шэсць, сем, восем, дзевяць, дзесяць.  (Хлапкі) 
Нават мудрая пчала  (памахаць рукамі-крыльцамі) 
Палічыць іх не змагла!  (Палічыць пальчыкам)
Работа па падручніку
№5,с.93 – калектыўная праца над задачай, адзін вучань запісвае на дошцы:
1)6*90=540(км)-адлегласць, якую прайшоў пасажырскі цягнік;
2)540:9=60 (км\г)- скорасць таварнага цягніка
№6,с.93-вусна
Паясненне да кароткага запісу
6. Этап інфармавання аб дамашнім заданні: стар. 93  № 1(як у правіле), 2
- Прачытайце задачу.
- Што абазначае лік 6? 12? 9?
- Як знайсці колькасць саджанцаў? ( здабытак падзяліць на 9)
- Перш чым адказаць на пытанне задачы, што неабходна знайсці? ( колькі рублёў заплацілі за чарэшні).
7. Вынікі ўрока. Рэфлексія"Вулей- кветка"
- Над чым працавалі сёння на ўроку?
- Што новага даведаліся?
- Чаму можаце навучыць сваіх сяброў?
- Падніміце руку, хто навучыўся рашаць прыклады?
- Ці спатрэбіцца гэта вам у жыцці?
Дзеці, а зараз я прапаную вам ацаніць сваю працу.  Калі вы працавалі актыўна, выконваючы ўсе заданні  правільна,  без  памылак,  значыць,  вы,  як  пчолкі,  сабралі  шмат  нектару  ведаў,  і таму прымацуйце сваю пчолку  да вулля. А  калі  дапускалі  памылкі  і  былі  недакладнасці  ў  працы, то  вам  варта яшчэ пазбіраць нектар ведаў, значыць, змясціце пчолку на кветку.

